
SAOPŠTENJE ZA JAVNOST

Uspostava Međunarodnih jedinica za koordinaciju provedbe zakona na Zapadnom Balkanu ozvaničena danas u Beču  
BEČ/SARAJEVO, 9. decembar/prosinac 2008. godine – Konferencija koja je označila početak projekta uspostave Međunarodnih jedinica za koordinaciju provedbe zakona (ILECUs) na Zapadnom Balkanu, kojeg finasira Europska unija, održana je danas u Beču pod pokroviteljstvom Ministarstva unutrašnjih poslova Austrije, relevantnih ministarstava Slovenije i Rumunije, te Sekretarijata Vijeća za regionalnu suradnju (RCC). 

Projekat koji će se provoditi u okviru Regionalnih programa EC CARDS 2005 u oblasti pravosuđa i unutrašnjih poslova, vrijedan je 2 miliona eura. Trajat će 24 mjeseca i uključiti šest zemalja korisnica: Albaniju, Bosnu i Hercegovinu, Hrvatsku, Crnu Goru, Srbiju i Bivšu Jugoslovensku Republiku Makedoniju.  
Komentirajući projekt, zamjenica generalnog sekretara RCC-a, Jelica Minić, rekla je da RCC u potpunosti podržava i da će aktivno učestvovati u promociji, unaprijeđenju i povezivanju ILECU-a, kao jednog od najznačajnijih projekata u cijelokupnoj regionalnoj suradnji na Zapadnom Balkanu, sa svim srodnim regionalnim strukturama. 

„Uloga RCC-a, kao ključnog regionalnog partnera EU-a, u ILECUs projektu će između ostalog biti da održava snažnu suradnju među korisnicama, zemljama koje ga provode i partnerskim organizacijama, da pomaže u održivosti ILECUs-a, te omogućava poštivanje pravnog okvira zasnovanog na Konvenciji zemalja Jugoistočne Evrope o policijskoj suradnju.“ 
Opšti cilj ILECUs-a je kreiranje učinkovitog međunarodnog mehanizam suradnje na provedbi zakona među zemljama korisnicama sa Zapadnog Balkana i unaprijeđenje međunarodne suradnje na provedbi zakona u regionu. ILECUs jedinice, integrirane u državne kriminalističko-obavještajne modele, osmišljene su tako da podrže razmjenu informacija u međunarodnim istragama i omoguće kontakte na operativnom nivou. 
_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

